
	1. ՀՀ կադաստրի կոմիտե
	07.05.2024թ.

	
	N ՍԹ/7332-2024

	   Ի պատասխան ՀՀ վարչապետի աշխատակազմի ղեկավարի 2024 թվականի մայիսի 6-ի N 02/16.3/16081-2024 գրության՝ «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին անշարժ գույք ամրացնելու և «Հայաստանի Հանրապետության Լոռու մարզի Ստեփանավանի թիվ 1 հիմնական դպրոց» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծում նշված ՀՀ, Լոռու մարզ, համայնք Ստեփանավան, Ստեփանավան քաղաք, Մարշալ Բաղրամյան փողոց 67/5 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 43,922,424  ՀՀ դրամ:

	 Ընդունվել է: Նախագիծը լրամշակվել է:

	2. ՀՀ կրթության, գիտության, մշակույթի և սպորտի նախարարություն
	08.05.2024թ.

	
	N 01/20.1/13808-2024

	«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին անշարժ գույք ամրացնելու և «Հայաստանի Հանրապետության Լոռու մարզի Ստեփանավանի թիվ 1 հիմնական դպրոց» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ կրթության, գիտության, մշակույթի և սպորտի նախարարությունը իր լիազորությունների շրջանակներում բովանդակային առումով առարկություններ չունի:
Միաժամանակ, խմբագրական առումով առաջարկում եմ Նախագծի 1–ին կետում «Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշման N 5 հավելվածի N 2 աղյուսակի» բառերը փոխարինել «Հայաստանի Հանրապետության պետական բյուջեի» բառերով՝ հաշվի առնելով, որ մարզադահլիճի կառուցումը ընթացել է 2022-2024թթ․, իսկ ՀՀ կառավարության 29.12.2022թ․–ի N 2111-Ն որոշումը վերաբերում է միայն 2023թ․–ի բյուջեին։

	Ընդունվել է ի գիտություն:

	3. ՀՀ լոռու մարզպետարանի աշխատակազմ
	

	
	

	         Ի պատասխան Ձեր 06.05.2024թ  թիվ 02/16.3/16081-2024 գրությանը
              Հարգելի պարոն Հարությունյան 
          Հայաստանի Հանրապետության տարածքային կառավարման և ենթակառուցվածքների նախարարության  պետական գույքի կառավարման կոմիտեին անշարժ գույք ամրացնելու և «Հայաստանի Հանրապետության Լոռու մարզի Ստեփանավանի թիվ 1 հիմնական դպրոց» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» ՀՀ կառավարության որոշման նախագիծը քննարկվել է Լոռու մարզպետի աշխատակազմում:
           Նախագծի վերաբերյալ առաջարկություններ և դիտողություններ չկան:


	Ընդունվել է ի գիտություն:

	4. ՀՀ ֆինանսների նախարարություն
	08.05.2024թ.

	
	N 01/8-2/9652-2024

	ՀՀ վարչապետի աշխատակազմի ղեկավարի 06.05.2024թ. № 02/16.3/16081-2024 գրությամբ ներկայացված «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին անշարժ գույք ամրացնելու և «Հայաստանի Հանրապետության Լոռու մարզի Ստեփանավանի թիվ 1 հիմնական դպրոց» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ սկզբունքային առարկություններ չունենք:
Միաժամանակ առաջարկում ենք Նախագծի 1-ին կետում «Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշման N 5 հավելվածի N 2 աղյուսակի «1183 Կրթական օբյեկտների շենքային պայմանների բարելավում» ծրագրի «32007 Հանրակրթական կրթություն իրականացնող ուսումնական հաստատությունների նոր մարզադահլիճների կառուցում» միջոցառման շրջանակներում  կառուցված» ձևակերպումը փոխարինել «Հայաստանի Հանրապետության 2023 թվականի պետական բյուջեի «1183 Կրթական օբյեկտների շենքային պայմանների բարելավում» ծրագրի «32007 Հանրակրթական կրթություն իրականացնող ուսումնական հաստատությունների նոր մարզադահլիճների կառուցում» միջոցառման շրջանակներում  կառուցված» ձևակերպմամբ:

	Ընդունվել է: Նախագծի 1-ին կետում նշված համապատասխան ձևակերպումը խմբագրվել է:







